
Nelaado Alla yeewtanii min ko kanko woni goondudo
goondinaado:" tagu gooto e mon e ina renndine e
reedu neene mum capade nay nalawma e jemma

Ittaama e Abdullaahi Ibnu Mas'uud yo Alla wele mbo(yo alla yardo he makko): Nelaado
Alla yeewtanii min ko kanko woni goondudo goondinaado:" tagu gooto e mon e ina
renndine e reedu neene mum capade nay Ralawma e jemma refti o wonta heddere, refti
0 wonta husre yeru mum, refti malayka nele e makko, o sakkite konngi nay, arsuko
makko winnde e lajal makko, e golle makko o malaado wolla ko o kiitaado, refti
fittaandu wuttee e makko, pellet gooto e mon ina golla golle yimbe aljanna haa alaa ko
heddoto hakkunde mum e aljanna si wonah dira, o golla golle yimbe yiite hoddiro yana e
makko o naata yiite, pellet gooto e mon ina golla golle yimbe yiite haa heddataako
hakkunde mum e yiite si wonah dira, o golla golle yimbe aljanna hoddire winnde e
makko o naata mbo".

[ade gaio] [une]

Ibnu Mas'uud wii: Nelaado yeewtanii amen ko kanko woni goondudo goondinaado,
goondinaado sabu ko Allagoondini mbo. O maaki: Gooto e mon tagu mum ina renndinee, Si
gorko renndi e debbo mum maniyyu mum cariido o renndinte e reedu debbo capande nay
Aalawma hono tobbere, refti nde wonta heddere duum woni diiyyam tekkudam penndidam,
dum ko e balde capande nay dimme de, refti dum wonta husre ko duum woni hettere teew
yakkatoonde, dum ko e capande nay balde tatabol he, refti Alla nela e makko malayka, mbo
wutta e makko fittaandu caggal balde capande nay battude laabi tati, malayko o yamire
winndude konngi nay diin ngoni: arsuko makko, duum woni ko o hebata e neemaaji e nder
nguurndam makko, e lajal makko, duum woni ko o heddoto ko e aduna, e golle makko, hol ko
woni deen? o Kiitaado wolla malaado. Refti Annabi woondi (honake) wonde ma gooto e aade
en gollu golle yimbe aljanna, golle makko ngono moyye, ko feehani ko yimbe be, o wonira
noon haa heddataako hakkunde mum e aljanna si wonah dira, duum woni hadata dum ko
yottaade si en betii e leydi dum wonata ko dira, hoddira jaalo e makko e ko o winndana ko, o
golla golle yimbe yiite, o gasnira dum golle makko o naata yiite; sabu sardi jabeede golle
makko ko tabitde e hede e waasde waylaade, goddo o e yimbe he, o gollat golle yimbe vyiite
haa o badoo naatde nge, heddo hakkunde makko e henge fotde dira, ko winndana ko e
hoddira jaalo e makko o golla golle yimbe aljanna o naata aljanna.

